
Fasnecht 2020 
 

 
Sujet: 
 
35 Joor Berg-und Taalfahrt 

 
Im Joor 1189 isch Lieschtel s erschte mol in dr Gschicht erwähnt  
Bises offiziell e Stadt isch gohts no über 60 Joorzähnt 
Nur 3 Joor spöter wird im Engel s erschte Bier trunke 
Sid denn isch scho menge Fasnächtler dört inne versunke 
 
Ab 1896 foht au dr FC Lieschtel uf em Gitterli ah Fuesball zocke 
Knapp 30 Joor spöter chasch im Bus bis uf Basel blibe hocke 
S grösste Ereignis in dr Gschicht sin mir euch no schuldig bliebe 
D Chnobis hän ab 1985 in ganz Lieschtel ihre unfueg triebe 
 
1985 bimene Bier unter Fründe wie chönnts au anderscht cho 
Het die neu Gründeti Clique dr Name Chnoblauchfrässer übercho 
Bis ins Joor 2000 hei mr sogar 2 Schnitzelbank- Gruppe dörfe stelle 
D Stedtli-Väspi und die Beret- Fritzli hei so einiges gwüsst z verzelle 
 
In 35 Joor isch so einiges in unserer Clique passiert 
Mir hän uns in dr Region als Traditions-Verein etabliert 
35 mol Sujet sueche und Wage baue 
So mängisch hend mir uns uf d Finger ghaue 
 
Es het so mängs Sujet in denä ville Joore geh 
Es paar vo dene wänn mir no chli in Fokus neh 
Dr Satelit oder dr Monolyt sin sicher nid die beschtä in dere Gschicht 
Dr Plakatetschungel, dr Bierbrauer oder dr Ueli hingege es Gedicht 
 
Im Luki Ott wän mir au nomol gedänke  
Und Ihm näbebi e gruess us Lieschel schänke 
Mit Ihm als Stadtpresident hette mr nie chöne ahne 
Dases sone riesigs Theater git wegere rote Fahne  
 
Mit dr neue H2 laufts z Lieschtel endlich wieder rund 
Nachem Tunnel wird mr begrüesst vom wisse Chrütz uf rotem Grund 
Nach langer Diskussion sin mir Chnobis scho no froh, 
Dass das Markezeiche für d Zuekunft blibt bestoh. 
 
Wie scho bi dr Uni chöme mir früehzitig mit dr richtige Idee 
Mir würde sunscht in Zukunft eusi Fahne an dem Berg absolut gseh. 
Bis dört ahne isch sie uf unserem Wage wunderschön präsentiert 
Nach diverse Vorfäll wüsse mir drum nid öb d Gsehlschaft Fasnachts-Fahne tolleriert 
 
Somit fiire mir in däm Joor 35 Joor als coole Huufe 
Wo d Fasnacht als Tradition gseht und nid eifach nur zum suufe! 
Jedes Joor ä Zettel, es ernsthafts Sujet und lang mit Laterne 
Das zeigt das mir uns nie vo eusere Region düend entferne 


